
Izvještaj sa seminara
„Odlučivanje u slučajevima povrede žiga i autorskih prava“
Teslić, 24 - 25.2. 2016. .godine
U hotelu „Kardial“ u Tesliću, dana, 24 – 25.2.2016. godine održan je dvodnevni seminar koji je pohađalo 25 učesnika, koji seminar je organizovan u saradnji i uz podršku CLDP-a (Programa za razvoj privrednog prava). Edukatori na ovom seminaru su bili gospođa Zvjezdana Antonović, sudija Suda Bosne i Hercegovine, gospođa Iza Razija Mešević-Kordić, profesor Pravnog fakulteta Univerziteta u Sarajevu, gospodin Haywood Gilliam, sudija Okružnog suda SAD-a za Sjeverni okrug Kalifornije i gospodin Richard Seeborg, sudija Okružnog suda SAD-a za isti okrug.
Tokom seminara, obrađeno je više podtema. Tako je, prvog dana obuke, od strane dvoje američkih sudija, izvršen osvrt na osnove zaštite žiga i autorskih prava u SAD-u, dok su domaći edukatori izvršili pregled zaštite prava intelektualne svojine u Bosni i Hercegovini, posebnu pažnju posvetivši Priručniku iz oblasti intelektualne svojine za sudije, izrađenom upravo uz pomoć CLDP-a. Nakon toga, sudija Antonović je obradila temu sudske zaštite autorskih i srodnih prava, te temu koja se tiče sličnosti sukobljenih žigova. Tokom ovog, prvog radnog dana, rađena je i studija slučaja, na temu dokazivanja u slučajevima povrede žiga i autorskih prava, koji slučaj su, zajedno sa učesnicima obradili sudije Gilliam i Seeborg.
Tokom drugog dana obuke, prof. Mešević – Kordić je govorila o konceptu autorskih prava i uslovima za ostvarivanje zaštite tih prava, zatim o vezi između autorskih i imovinskih prava u kontekstu arhitektonskih djela, te o novim vrstama žigova ( zvuk, mirisi, apstraktne boje ) i registraciji žigova u lošoj vjeri. Također su, od strane učesnika, a uz pomoć sudija Gilliam i Seeborg rađene studija slučaja na temu izračunavanja štete u slučajevima povrede žiga i autorskih prava, te izricanja privremenih mjera, a dio radnog dana je bio posvećen i sesiji za pitanja i odgovore.

Kako je seminar bio organizovan u formi radionice, učesnici su bili u prilici da svo vrijeme postavljaju pitanja, komentarišu, iznose svoje stavove i sl. i to tokom oba radna dana, dakle ne samo tokom sesije za pitanja i odgovore, te je samim tim seminar bio veoma interaktivan i izvanredna prilika da prisutni učesnici steknu nova znanja i čuju iskustva od strane izuzetnih domaćih i američkih stručnjaka iz oblasti autorskog i srodnih prava. Sve navedeno je doprinijelo kvalitetu pomenute edukacije.
                                                                                                  Podnosilac izvještaja:

